
BO‘LAJAK BOSHLANG‘ICH 
SINF O‘QITUVCHILARINING 
BARKAMOL YOSH AVLODNI 
SHAKLLANTIRISHIDA MILLIY 
INNOVATSION PEDAGOGIK 
TEXNOLOGIYALARNING O‘RNI
Ibodullayeva Dildora Shukrulla qizi
Qori Niyoziy nomidagi tarbiya pedagogikasi milliy instituti
mustaqil izlanuvchisi

Annotatsiya: Ushbu maqolada bo‘lajak boshlang‘ich sinf o‘qituvchilarini barkamol yosh avlodni shakllantirish jarayo
nida innovatsion pedagogik faoliyatga tayyorlashning nazariy asoslari, zamonaviy pedagogik texnologiyalar hamda 
ularni ta’lim jarayoniga joriy etish mexanizmlari tahlil qilingan. Shuningdek, har tomonlama mustaqil va teran fikrlaydigan, 
muammoli vaziyatlarda samarali yechim topa oladigan bo‘lajak o‘qituvchilarning kasbiy rivojlanishida ilg‘or pedagogik 
texnologiyalarning o‘rni yoritilgan.

Kalit so‘zlar: innovatsiya, texnologiya, innovatsion yondashuv, intellektual yondashuv, Men-konsepsiyasi, pedagogik 
jarayon, kasbiy kompetentlik, metodika.
Abstract: This article analyzes the theoretical foundations for preparing future primary school teachers for innovative 
pedagogical activities in the process of fostering a harmoniously developed younger generation. It examines modern edu-
cational technologies and the mechanisms for their implementation in the educational process. Furthermore, the article 
highlights the role of advanced pedagogical technologies in the professional development of future teachers who are 
capable of independent, comprehensive, and critical thinking, as well as finding effective solutions to problem situations.

Key words: innovation, technology, innovative approach, intellectual approach, self-concept, pedagogical process, pro-
fessional competence, methodology.
Аннотация: В данной статье проанализированы теоретические основы подготовки будущих учителей начальных 
классов к инновационной педагогической деятельности в процессе формирования гармонично развитого моло-
дого поколения, современные педагогические технологии и механизмы их внедрения в образовательный про-
цесс. Кроме того, раскрыта роль передовых педагогических технологий в профессиональном развитии будущих 
учителей, способных мыслить всесторонне, самостоятельно и глубоко, а также находить эффективные решения 
в проблемных ситуациях.

Ключевые слова: инновация, технология, инновационный подход, интеллектуальный подход, Я-концепция, 
педагогический процесс, профессиональная компетентность, методика.

KIRISH
Bugungi globallashuv va raqamli transformatsiya jarayonlari jadallashib borayotgan davrda jamiyat 

taraqqiyoti, avvalo, har tomonlama barkamol, intellektual salohiyatga ega hamda ma’naviy yetuk yosh avlodni 
tarbiyalash bilan chambarchas bog‘liqdir. Tadqiqotning maqsadi ta’lim tizimini modernizatsiya qilish, uni zamon 
talablari asosida takomillashtirish hamda ilg‘or pedagogik yondashuvlarni joriy etishning nazariy va amaliy 
asoslarini yoritishdan iborat. Bugungi kunda pedagogik innovatsiya tushunchasi shunchaki yangilik kiritish 
emas, balki ta’lim sifati va samaradorligini ta’minlovchi pedagogik jarayonni optimallashtirish mexanizmi sifa-
tida qaralishi lozim. 

Hozirgi kunda zamonaviy ta’lim tizimini tubdan modernizatsiya qilish, pedagog kadrlarning innovatsion 
salohiyatini oshirish masalasi O‘zbekiston Respublikasi davlat siyosatining ustuvor yo‘nalishlaridan biri sifatida 
belgilanmoqda. Xususan, O‘zbekiston Respublikasi Prezidentining 2019-yil 29-apreldagi PF-5712-son1 “Xalq 
ta’limi tizimini 2030-yilgacha rivojlantirish konsepsiyasi to‘g‘risida”gi Farmonida zamonaviy bilim va kompe-
tensiyalarga ega, innovatsion fikrlaydigan pedagog kadrlarni tayyorlash muhim vazifa sifatida ilgari surilgan. 

1	 https://lex.uz/ru/docs/-4312785 

Shuningdek, 2020-yil 6-noyabrdagi PF-6108-son2 Farmonida ta’lim tizimiga ilg‘or pedagogik texnologiyalarni 
joriy etish hamda o‘qituvchilarning kasbiy mahoratini uzluksiz rivojlantirish zarurligi alohida ta’kidlangan.

Mazkur hujjatlarda pedagoglarning innovatsion faoliyatga tayyorgarligini oshirish orqali ta’lim sifatini yangi 
bosqichga olib chiqish ko‘zda tutilgan. Yuqoridagilardan kelib chiqib aytish mumkinki, bo‘lajak boshlang‘ich sinf 
o‘qituvchilarining ta’lim-tarbiya jarayonida ilg‘or zamonaviy innovatsion texnologiyalardan samarali foydalanishi 
bugungi kunning dolzarb talablaridan biridir. Buning uchun ular zamonaviy innovatsion pedagogik texnologi-
yalarni puxta egallagan, ulardan samarali foydalanish ko‘nikmalariga ega bo‘lishlari zarur. Bugungi kunda dars 
jarayonlarini modernizatsiya qilish va media ta’lim vositalaridan foydalanish orqali pedagoglarning ijodiy hamda 
intellektual salohiyatini rivojlantirish ta’lim tizimining ustuvor vazifalaridan biri hisoblanadi.

MAVZUGA OID ADABIYOTLAR SHARHI
Adabiyotlar tahlili shuni ko‘rsatadiki, bo‘lajak boshlang‘ich sinf o‘qituvchilarini milliy innovatsion pedagogik 

texnologiyalardan foydalanishga tayyorlash barkamol yosh avlodni tarbiyalashning muhim shartlaridan biridir. 
Mazkur texnologiyalar zamonaviy interfaol metodlar, axborot-kommunikatsiya vositalari hamda loyihaviy ta’limni 
xalq pedagogikasi, milliy qadriyatlar va ma’naviy meros bilan uyg‘unlashtirishni nazarda tutadi. Raqamli ta’lim 
vositalari – elektron darsliklar, taqdimotlar, animatsiyalar, interaktiv testlar, ta’lim platformalari hamda multi-
media materiallari – boshlang‘ich ta’lim samaradorligini oshiradi. Biroq raqamli vositalardan foydalanishda milliy 
mazmunni saqlab qolish muhim ahamiyat kasb etadi. Masalan, o‘zbek xalq ertaklari asosida yaratilgan animat-
sion materiallar, milliy qadriyatlarga oid interaktiv topshiriqlar va virtual sayohatlardan foydalanish mumkin.

O‘zbek pedagogikasida pedagogik texnologiyalar, innovatsion ta’lim, interfaol metodlar hamda o‘qituv
chining kasbiy kompetentligiga oid tadqiqotlarda M. Ochilov, N. Azizov, J. G‘. Yo‘ldoshev, S. A. Usmonov, 
N. N. Azizxo‘jayeva, B. X. Xodjayev, O. Tolipov, M. Usmonboyeva va Sh. Sharifzoda kabi olimlarning ilmiy 
qarashlari muhim o‘rin tutadi. Mazkur tadqiqotlarda ta’lim jarayonining shaxsga yo‘naltirilganligi, interfaollik, 
muammoli ta’lim, loyiha metodi, hamkorlikda o‘qitish hamda kompetensiyaviy yondashuv masalalari yoritilgan.

TADQIQOT METODOLOGIYASI
Tadqiqot pedagogika oliy ta’lim muassasasining boshlang‘ich ta’lim yo‘nalishida tahsil olayotgan talabalar 

hamda boshlang‘ich sinf o‘qituvchilari ishtirokida tashkil etiladi. Tadqiqot ishtirokchilari quyidagi guruhlarga ajra-
tiladi: tajriba guruhi – milliy innovatsion pedagogik texnologiyalar asosida maxsus metodika joriy etiladigan 
talabalar; nazorat guruhi – amaldagi an’anaviy ta’lim metodlari asosida ta’lim oluvchi talabalar. Tajriba-sinov 
yakunida tajriba va nazorat guruhlari qayta baholanadi. Olingan natijalar dastlabki ko‘rsatkichlar bilan taqqosla-
nadi hamda taklif etilgan metodikaning samaradorligi aniqlanadi. 

Mazkur tadqiqot metodologiyasi bo‘lajak boshlang‘ich sinf o‘qituvchilarida milliy innovatsion pedagogik 
texnologiyalardan foydalanish kompetensiyasini tizimli ravishda shakllantirish va rivojlantirishni o‘rganishga 
imkon beradi. Tadqiqotda nazariy tahlil, empirik o‘rganish, tajriba-sinov hamda matematik-statistik tahlil metod-
larining o‘zaro uyg‘unligi ta’minlanadi. Taklif etilayotgan metodika orqali bo‘lajak o‘qituvchilarda milliy qadri-
yatlarga hurmat, innovatsion fikrlash, pedagogik ijodkorlik, metodik mahorat hamda barkamol shaxsni tarbi-
yalashga yo‘naltirilgan kasbiy kompetensiyalarni rivojlantirish mumkin.

Tadqiqot yakunida quyidagi natijalarga erishish ko‘zda tutiladi:

•	 milliy innovatsion pedagogik texnologiyalarning pedagogik mazmuni aniqlanadi;

•	 bo‘lajak boshlang‘ich sinf o‘qituvchilarining kasbiy tayyorgarlik mezonlari ishlab chiqiladi;

•	 milliy qadriyatlar va zamonaviy pedagogik texnologiyalar integratsiyasi asosida metodik model yaratiladi;

•	 amaliy mashg‘ulotlar hamda pedagogik treninglar tizimi taklif etiladi;

•	 talabalarning innovatsion-metodik kompetensiyasi rivojlanish dinamikasi aniqlanadi;

•	 boshlang‘ich ta’lim amaliyoti uchun metodik tavsiyalar ishlab chiqiladi.

TAHLIL VA NATIJALAR
O‘qituvchi innovatsion faoliyatning subyekti va tashkilotchisi sifatida yangilik yaratish, uni qo‘llash hamda 

ommalashtirish jarayonida faol ishtirok etadi. Innovatsiyaning asosiy maqsadi sarflangan mablag‘, vaqt va kuch 
evaziga eng yuqori natijaga erishishdan iborat. Innovatsiya statik hodisa emas, balki dinamik jarayondir. Uning 
muvaffaqiyati pedagogning ichki motivatsiyasi, kasbiy “Men-konsepsiyasi”ning barqarorligi hamda intellektual 
salohiyatiga bevosita bog‘liq.

2	 https://lex.uz/ru/docs/-5085999 

I. P. Podlasiy pedagogik tizimdagi innovatsion o‘zgarishlarning yo‘nalishlarini o‘rganish asosida quyidagi 
yo‘nalishlarni ajratib ko‘rsatadi:

•	 pedagogik tizimning tubdan o‘zgarishi;

•	 o‘quv jarayonining o‘zgarishi;

•	 pedagogik nazariyaning o‘zgarishi;

•	 o‘qituvchi faoliyatining o‘zgarishi;

•	 ta’lim mazmunining yangilanishi;

•	 ta’lim shakllari, metodlari va vositalarining o‘zgarishi;

•	 boshqaruv tizimining o‘zgarishi;

•	 ta’lim maqsadi va natijalarining o‘zgarishi.

Bizning fikrimizcha, o‘qituvchilarning innovatsion faoliyatga tayyorgarligini tahlil qilishni quyidagi uch 
bosqichda amalga oshirish maqsadga muvofiq: Yangilikni pedagogik faoliyatga joriy etishdan oldingi davrdagi 
o‘qituvchi faoliyatini tahlil qilish. Innovatsion faoliyatning faol shakllanish bosqichini tahlil qilish. Pedagogik 
jarayonga yangilik joriy etilgandan keyingi davrdagi faoliyatni tahlil qilish.

XULOSA
Bo‘lajak o‘qituvchilarni innovatsion pedagogik faoliyatga tayyorlash zamonaviy ta’lim tizimining ustuvor 

yo‘nalishlaridan biridir. Pedagogik texnologiyalarni samarali qo‘llash orqali ularning kasbiy kompetentligini rivoj
lantirish mumkin. Shu bilan birga, innovatsion yondashuv o‘qituvchilarning raqobatbardoshligini oshiradi hamda 
ta’lim sifatini yangi bosqichga olib chiqadi. Ko‘plab bo‘lajak o‘qituvchilar uchun “innovatsion texnologiya” tushun-
chasi faqat kompyuter yoki proyektordan foydalanish bilan bog‘liq deb qaralmoqda. Vaholanki, jahon tajribasi 
innovatsiya, avvalo, tafakkur tarzi va metodika ekanligini ko‘rsatmoqda. Texnika esa maqsad emas, balki vosi
tadir. Shu bois ta’lim mazmunini texnokratik yondashuvdan pedagogik-psixologik yondashuvga yo‘naltirish 
zarur.

Innovatsiyalarni o‘zlashtirish jarayonida o‘qituvchi yangilikning mohiyatini anglash, uni yaratish va amali-
yotga joriy etishga nisbatan ijobiy munosabatni shakllantirishi, o‘quv jarayonini tashkil etishda noan’anaviy 
yondashuvlarni qo‘llashi hamda o‘quvchilar va hamkasblar bilan pedagogik muloqot jarayonida yuzaga 
keladigan muammolarni ijodiy hal etish qobiliyatiga ega bo‘lishi lozim. Innovatsion ta’lim vazifalarini mustaqil 
ravishda amalga oshirish va belgilashga qodir bo‘lgan yangi avlod pedagoglarini tayyorlash bugungi kun ta’lim 
tizimining ustuvor vazifalaridan biri hisoblanadi.

13.00.00

13.00.02

13.00.03

13.00.05

13.00.06

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

